
Yasuu'a fadhig alfaab dehay m'ariit
tamsiya

% Teen tinaateeb gwida dehay Yasuu'a
ikwilaalna immararaayna. Baraah m'ariit
tamiineet kiibariin akooh, Yasuu'a
ikwiriyaatayeeh waliikiyayt,

%2 «Ani oon oodehay dehaay n'akw
manaayani. Aree baraah mhayt yiinaateeka
ani geeb eefeen, m'ariit tookna Kkiibariin.

% Ani bareeh m'ariit anu igawaayeesna
giigsaniyeek, usalaliib idhiit dhibiini iyadna.
Galib igawaayaasna oon oombhiinii sagiiba.»
idi.

% Ikwiriyaatay «Oon umingaayiib kassooh
oodehay gabiseen hadhi kak nimeer?» idiin.
% Yasuu'a «Baraak naaka hadhi tibariina?»
idi. Baraah «Asarama hadhi nibari.» idiin.
% Yasuu'a oodehay «S'anal» idiit har'i,
yhadhi y'asarama yakisiya, Ukwaasana
yhamidt yhadhi kat'iyayt ikwiriyaatay
nuuniyaayt «Oodehay hiina!» idi. Baraah
yhadhi udehayiib isilaawiwna.

" Ikwiriyaatay shalik aashi dadis han iibireen
akooh, Yasuu'a dehaay idehart, ikwiriyaatay
y'aashu oodehay iyaawneet toona hooy
yhariw.

% Uudehay tamiyaan, gabiyaan. Malya
ikwiriyaatay tim'ari timhiyeeb oodoor,
yakisyaaniit asarama biileeb hooy toobiyaan.
% Baliin baraah fadhig alfa dehaya itamiyaan.
Malya Yasuu'a giigisiya.

19 Baruuh ikwiriyaatayees geeb tufalluuka
y'am, Dalmaanuutaab ittiyoodi haash hadiit
idif.

' Ifariisi eeyaaniit, Yasuu'a raatiyaan.
Barooh jarraba iidinayt, alaamaat tibireetee
raatiyaan.

12 Yasuu'a «Aan baraakna amseeneeb
uudehay, naanhooy Ukwaasanaayii alaamat
tehariwna? Uun uudehay alaamaat ittiyiw
kiidi.» idi.

¥ Malya baruuh y'ish giigiya, tufalluukaatiida
y'agar. Oodar ooraawi idif.

Ifariisiiwwa Heeroodisiib ukhamiirwa

4 |kwiriyaatay yhadhi geeboosna yaksiineet
toona ibaadhinna. Gaal hadhi oobhaat
tufalluukaatiib iibriin.

> Yasuu'a hanka ikwiriyaatay infaraadi
«Ifariisi ukhamiirwa Heeroodisiib
ukhamiirwa igin‘ook hooy d'iinal!» idi.

16 Baraah toon toona taktaki geeb bhaliiyaan.
«Hadhiib kinbari akooh een indi han?» idiin.

17 Yasuu'a baraah kooniineet toona ikanhoob,
«Naanhooy bak teekwkwinna? Hadhiib
Kitbariinayt igin‘aayaakna oon hadiit
hakwara? ka'afhamtaana han?» idi.

18 «lgw'adaakna haayee karhiyaana han?
Y'angwilaakna faayee kiimaasiwna han?
kash'itaana han?

% Yhadhi y'ay akit'ahoob, oodehay y'ay
alfaayeeh dehaay, baraakna naaka biili atab
yakistaana?» idi. Ikwiriyaatay, «Tamna malu
biili.» idiin.

20 yasuu'a «Ani asarama hadhi fadhig alfaa
dehayi dehaay akit'a, naaka biili baraakna
kat'ama hadhi titibna?» idi. Baraah
«Asarama biili nitib.» idiin.

21 yasuu'a «Baraakna masi ka'afhamtaana
han?» idi.

Yasuu'a hamashay tak Beetsaydaay
mheeliya

?Z Yasuu'a wa ikwiriyaataywa Beetsaydaab
ibeen. Dehay hamashay tak Yasuu'ii dehaay
haay eeyaan, w'ayoos ootaki kehii daasiyeet
toona hooy yhariwna.

%3 Yasuu'a ootak w'ayi y'abikt udehayii haay
isgiit, utaki gw'adi kehii tifooya. Y'ayees
kehii daasiyayt, ootakii dehaay «Naat
rhitniya?» idiit raatiya.

#* Uutak «Oodehay yhiireeriin yhindi t'iiteeb
akaay rhani.» idi.

% Yasuu'a masi y'ayeeh utaki gw'adi kehii
daasiya. Shaawti uutak daayiib rhiya.
Aagw'ad y'agarna, naatka rhiib iki.

%8 yasuu'a ootak «Ugawook baya, laakiin
indhiwaayeek baashuumaal!» idi.

Yasuu'a aabu?

"'Yasuu'a wa ikwiriyaatayaaswa
Gaysariyaawwa Fiilibuswa ittiyoodi haash
ibeen. Gaalhoob Yasuu'a usikkaay
ikwiriyaatayi raatiya, «UJudehay, ani aabu
iyadna?» idi.

%8 Tkwiriyaatay «Dehay gwadi, <Yuuhanna
um'amadaan> iyadna hook. Wari <Unabi
lilya) iyadnahook. Wari, <Een inabiya
ish'iyaanaayee gaal dhhana yakaabuy iyadna
hook.» idiin.

29 yasuu'a «Aree bareeyookna r'ayeeb, ani
aabu tiyadna?» idiit raatiya. Bitrus «Baruuk
Ukwaasanaay Umasiihwa.» idi.

% yasuu'a bareeh tak biisooyayneet toona
hooy yhariw.

Yasuu'a tuyatooh hankaay hadiidiya

*! Yasuu'a «W'aadami Oor ibakii winneet
gwidat Ihamiini, ibakii y'eegrimaawwa,
ifagiiriyi had'aayi had'aayeehwa, whaggi
kanaaniigaawwa itooriib ikati. Baruuh ibakii
itoodiir, oomb'i umhaya aree yakiini,
umidhhan dehaay y'iini.» idi.

%2 Shaawti Yasuu'a bareeh een ibhali kassaah
maaswee iiyid. Bitrus Yasuu'i kwayaay geeb
giigee «Een ibhali baadiya!» iid.

* Yasuu'a nakamiyayt ikwiriyaatay ishbibt.
Bitrus shamatiya «Hoosii giigaa, baruuk
uubliis! Udehayiit na baakaay, Ukwaasanaayt
na igirmaay kitbariya.» idi.

* Yasuu'a kassooh oodehay dehaaywa
ikwiriyaatayeeswa «Uutak ani kwiriyaatay
ikati, ibakii ugarooyooh ishti dan'i, malya
ibakii isaliibooh yaksiit eetriimheeb.

% Uutak ugarooyooh shidhhani indi,
ugarooyooh kwidhshiini. Aree uutak been
umidhhanooh anii jillaaywa usakana
udaayiinaay jillaaywa ugarooyooh
kwidhshiini, ugarooyooh ishidhhiin.

% \W'aadami naan rayiimiini, tuduniya
kastooh marriyeek, laakiin ugarooyooh
eetniiweek?

" W'aadami ugarooyooh marriyee dehaay
naan iniiw?

% Aneewwa, ibhaliiyeewwa ittawiib oodehay
ikeefriiwwa, timaagnaay shagaameenwa,
W'aadami Oor han umatuuniyoohwa ubaaba
W'eefiy umatuuniibwa, umatuun imalak
itageega hooy Yy'iinihoob, been ootak iittawi
indi.» idi.



